
RINGKASAN EKSEKUTIF

Kerajaan telah menyediakan pelbagai program sokongan untuk meningkatkan 
penglibatan kaum Bumiputera dalam sektor moden. Tunas Mekar merupakan salah 
satu program kerajaan untuk melahirkan lebih ramai usahawan Bumiputera daripada 
kalangan graduan. Meskipun pelbagai kemudahan disediakan samada dalam bentuk 
kredit atau bukan kewangan, namun hakikatnya penglibatan golongan graduan 
dalam bidang pemiagaan masih lagi berkurangan. Di kalangan mereka yang terlibat 
juga jelas menunjukkan prestasi dan penguasaan yang masih lagi ketinggalan 
berbanding dengan pencapaian kaum-kaum lain. Objektif kajian ini adalah untuk 
melihat faktor-faktor yang boleh mempengaruhi prestasi perusahaan kecil yang 
diusahakan oleh graduan pada peringkat awal operasi. Berdasarkan analisis regresi 
berganda, dapatan kajian menunjukkan faktor ciri-ciri keusahawanan, amalan 
pengurusan serta latihan dan bimbingan mempunyai pengaruh yang signifikan ke 
atas prestasi perusahaan kecil di peringkat awal operasi. Manakala faktor 
pengalaman perniagaan dan jumlah modal permulaan didapati tidak signifikan untuk 
menerangkan prestasi perusahaan kecil pada peringkat tersebut Dapatan kajian ini 
bukan sahaja memberi implikasi ke atas Teori Firma dan Teori Modal Insan, tetapi 
juga memberi implikasi ke atas pengusaha kecil, penggubal dan pelaksana polisi 
serta penyelidik. Beberapa cadangan dikemukakan termasuklah program 
pembangunan diri, meningkatkan kecekapan pengurusan pemiagaan menerusi 
latihan dan bimbingan, program pendedahan dan pemantauan serta menyediakan 
kemudahan kredit. Bagi kajian masa hadapan, beberapa faktor lain yang dilihat 
berpotensi seperti sumber kewangan, faktor ekonomi, sokongan kerajaan dan 
jaringan perniagaan perlulah dimasukkan dalam analisis kajian bagi mendapat 
gambaran yang lebih menyeluruh tentang faktor-faktor yang mempengaruhi prestasi 
perusahan kecil di peringkat awal operasi.

